
	EI YUG
	ডাউনলোড  “এই যুগ অ্যাপ”
	গান্ধী জয়ন্তী উপলক্ষে ছুটি

	সরকারের লক্ষ্য শুধু রাস্তা তৈরি করা নয়-সেটা হতে হবে টেকসই এবং দীর্ঘস্থায়ী ,জানালেন পুর ও নগরোন্নয়ন মন্ত্রী অগ্নিমিত্রা পাল
	পশ্চিমবঙ্গ রাজ্য পর্যটন দপ্তর ও ইন্ডিয়ান চেম্বার অফ কমার্সের যৌথ উদ্যোগে হসপিটালিটি অ্যান্ড ট্যুরিজম সামিট ২০২৬ কলকাতায়
	নিজস্ব সংবাদদাতা ,এই যুগ ,কলকাতা ,১ অক্টোবর : রাস্তা সংস্কারের কাজ এমনভাবে করা হবে না ,যাতে কয়েক মাসের মধ্যেই আবার সেই রাস্তার জন্য নতুন করে টেন্ডার ডাকতে হয় একথা জানালেন পুর ও নগরোন্নয়ন মন্ত্রী অগ্নিমিত্রা পাল । তিনি আরও বলেন ,“ডিফেক্ট লাইয়াবিলিটি পিরিয়ড (DLP) অনুযায়ী ,নির্ধারিত সময়ের মধ্যে কাজের কোনও ত্রুটি বা অসম্পূর্ণতা দেখা দিলে সংশ্লিষ্ট ঠিকাদারকেই তা সংশোধনের দায়িত্ব নিতে হবে। যে ঠিকাদার কাজ করবেন ,তাঁকে নির্ধারিত গুণমান ও চুক্তির শর্তাবলি যথাযথভাবে মেনে চলতে হবে এবং কাজের ক্ষেত্রে প্রয়োজনীয় দায়বদ্ধতা নিশ্চিত করতে হবে।”

	EI YUG
	2 OCTOBER 2026 ,শুক্রবার
	দক্ষিণ ও উত্তর বঙ্গের জেলার খবর

	স্বচ্ছতা হি সেবা অভিযান ২০২৬ উপলক্ষে মালদহ রেল স্টেশনে পরিচ্ছন্নতা অভিযান
	নিজস্ব সংবাদদাতা ,এই যুগ ,মালদহ ,১ অক্টোবর : স্বচ্ছতা হি সেবা অভিযান ২০২৬ উপলক্ষ্যে বৃহস্পতিবার মালদহ টাউন রেল স্টেশনে অনুষ্ঠিত হলো স্বচ্ছতা শপথ গ্রহন ও পরিষ্কার পরিচ্ছন্নতা অভিযান। উপস্থিত ছিলেন ইংরেজবাজার এর বিধায়ক অম্লান ভাদুড়ী ও মালদহের বিধায়ক গোপাল চন্দ্র সাহা। কর্মসূচিতে উপস্থিত সকলেই প্রথমে স্বচ্ছতার শপথ গ্রহন করেন পরে রেল স্টেশন চত্বরে সাফাই অভিযান চালান। সাফাই অভিযান চালানোর পাশাপাশি সাধারন মানুষদের উদ্দ্যেশ্যে পরিষ্কার পরিচ্ছন্নতা বিষয়ে সচেতনতার বার্তা দেওয়া হয়। বিধায়ক গন তাদের বক্তব্যে জানান পরিচ্ছন্নতা কোনও নির্দিষ্ট দিনের গন্ডিতে সীমাবদ্ধ নয়, এটি সকলের সামাজিক দায়িত্ব। নিজেদের চারপাশ পরিষ্কার পরিচ্ছন্ন রাখতে সকলকে আসতে হবে। স্বচ্ছ ভারত সুন্দর ভারত এই স্লোগানকে সামনে রেখেই এদিনের পরিষ্কার পরিচ্ছন্নতা কর্মসূচি আয়োজিত হয়।
	শামুকতলায় একের পর এক ছিনতাই এর ঘটনায় চাঞ্চল্য ছড়িয়েছে
	EI YUG
	দক্ষিণ ও উত্তর বঙ্গের জেলার খবর


	মেচপাড়ায় এমজি পার্কের উদ্বোধন,
	বুদ্ধ ও মহাত্মা গান্ধীর মূর্তি উন্মোচন
	মলয় দেবনাথ ,এই যুগ ,আলিপুরদুয়ার ,১ অক্টোবর : আলিপুরদুয়ার জেলার কালচিনির মেচপাড়া নম্বর-৮ এলাকায় উদ্বোধন হল মহাত্মা গান্ধী (এমজি) পার্কের। বৃহস্পতিবার পশ্চিমবঙ্গ সরকারের প্রতিমন্ত্রী বিশাল লামার বিশেষ উপস্থিতিতে পার্কটির আনুষ্ঠানিক উদ্বোধন করা হয়। এদিন পার্কের প্রবেশদ্বারে ফিতে কেটে উদ্বোধন করেন প্রতিমন্ত্রী বিশাল লামা। পরে আয়োজক কমিটির পক্ষ থেকে অতিথিদের খাদা পরিয়ে সংবর্ধনা জানানো হয়। অনুষ্ঠানে স্থানীয় স্কুল পড়ুয়ারা স্বাগত নৃত্য পরিবেশন করে।উদ্বোধনী অনুষ্ঠানের পাশাপাশি পার্ক প্রাঙ্গণে স্থাপিত ভগবান বুদ্ধ এবং জাতির জনক মহাত্মা গান্ধীর মূর্তিরও আনুষ্ঠানিকভাবে উন্মোচন করেন প্রতিমন্ত্রী বিশাল লামা। মূর্তি উন্মোচন ঘিরে উপস্থিতদের মধ্যে উৎসাহ দেখা যায়।অনুষ্ঠানে বক্তব্য রাখতে গিয়ে প্রতিমন্ত্রী বিশাল লামা বলেন, ভাটপাড়া এবং মেচপাড়া নম্বর-৮-এর মাঝে অবস্থিত এই পার্ক আগামী দিনে স্থানীয় বাসিন্দাদের পাশাপাশি পর্যটকদের কাছেও আকর্ষণের কেন্দ্র হয়ে উঠতে পারে। পার্কটির সৌন্দর্যায়ন, সংরক্ষণ ও উন্নয়নের জন্য সকলকে একসঙ্গে কাজ করার আহ্বান জানান তিনি।স্থানীয়দের আশা, এই পার্ক চালু হওয়ায় এলাকায় নতুন একটি বিনোদন ও পর্যটনকেন্দ্র গড়ে উঠবে। একইসঙ্গে বুদ্ধ ও মহাত্মা গান্ধীর মূর্তি স্থাপনের ফলে পার্কটির সামাজিক ও সাংস্কৃতিক গুরুত্বও বৃদ্ধি পাবে।
	2 OCTOBER 2026 ,শুক্রবার
	PRGI : WBBEN/2020/81746

	EI YUG
	নিখোঁজ এক নাবালিকাকে নিরাপদে উদ্ধার করলো পুলিশ
	নিজস্ব সংবাদদাতা ,এই যুগ ,শিলিগুড়ি ,১ অক্টোবর : শিলিগুড়ি পুলিশ কমিশনারেটের অধীন ভোরের আলো থানার পুলিশ নিখোঁজ এক নাবালিকাকে নিরাপদে উদ্ধার করে পরিবারের হাতে তুলে দেয়। জানা গেছে ভোরের আলো থানার অন্তর্গত কৃষ্ণনগর কলোনীর বাসিন্দা ঐ নাবালিকা সেপ্টেম্বর মাসের পঁচিশ তারিখ সকালে বাড়ির কাউকে কিছু না বলে নিখোঁজ হয়ে যায়। বাড়ির লোকজন সম্ভাব্য সমস্ত জায়গায় খোঁজ খবর করে মেয়েটিকে খুঁজে না পেয়ে সেপ্টেম্বর মাসের ঊনত্রিশ তারিখ ভোরের আলো থানায় নিখোঁজ এর লিখিত অভিযোগ জানান। অভিযোগ পেয়ে পুলিশ তদন্ত শুরু করে ও বৃহস্পতিবার নাবালিকাকে জলডুমূরু পাড়া থেকে নিরাপদে উদ্ধার করে নিয়ে আসে। সমস্ত প্রক্রিয়া সম্পন্ন করে নাবালিকাকে তার পরিবারের হাতে তুলে দেয় পুলিশ।

